
«Զինվորական ծառայության և զինծառայողի կարգավիճակի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության նախարարություն
	Օրենքի նախագծի 2-րդ հոդվածով նախատեսվում է «Զինվորական ծառայության և զինծառայողի կարգավիճակի մասին» օրենքի 21-րդ հոդվածը լրացնել նոր 5-րդ մասով, որի համաձայն՝ քաղաքացուն պարտադիր զինվորական ծառայությունից ազատելու դիմումը կարող է մերժվել Հայաստանի Հանրապետության կառավարության լիազորած պետական մարմնի կողմից, որի մանրամասները նախատեսվում են սույն մասի համաձայն Հայաստանի Հանրապետության կառավարության կողմից սահմանվող կարգում: Այս առումով գտնում ենք, որ «մանրամասները» բառն անհրաժեշտ է հստակեցնել՝ հաշվի առնելով Հայաստանի Հանրապետության օրենսդրությամբ ամրագրված որոշակիության սկզբունքը:

	Ընդունվել է, 2-րդ հոդվածը խմբագրվել է:

	2.
	ՀՀ ֆինանսների նախարարություն
	1. Նախագծի 2-րդ հոդվածի համաձայն՝ քաղաքացուն պարտադիր զինվորական ծառայությունից ազատելու դիմումը կարող է մերժվել Հայաստանի Հանրապետության կառավարության լիազորած պետական մարմնի կողմից: «Զինվորական ծառայության և զինծառայողի կարգավիճակի մասին» ՀՀ օրենքի (այսուհետ՝ օրենք) 21-րդ հոդվածի 5-րդ մասի համաձայն՝ նույն հոդվածով չնախատեսված այլ հիմքով քաղաքացին կարող է բացառիկ դեպքերում ազատվել պարտադիր զինվորական ծառայությունից՝ ՀՀ կառավարության սահմանած կարգով: Ելնելով վերոգրյալից՝ առաջարկում ենք Նախագծով առաջարկվող կարգավորումը ներառել վերը նշված կարգում:
2. Նախագծի 4-րդ հոդվածով լրացվող 13-րդ մասի կապակցությամբ գտնում ենք, որ պարտադիր զինվորական ծառայության զորակոչից տարկետում տալու կամ ազատելու վերաբերյալ հրամանների վերանայման հետ կապված հարաբերությունները «Վարչարարության հիմունքների և վարչական վարույթի մասին» ՀՀ օրենքի կարգավորման առարկան են, բացի այդ, Օրենքի 25-րդ հոդվածի 12-րդ մասն արդեն իսկ նախատեսում է պարտադիր զինվորական ծառայության զորակոչից տարկետում տալու կամ ազատելու եզրակացությունների կամ քաղաքացիների առողջական վիճակի վերաբերյալ փորձաքննական եզրակացությունների հիման վրա տրված հրամանների բողոքարկման կարգը, հետևաբար լրացման անհրաժեշտությունը բացակայում է:     
	Ընդունվել է, 2-րդ հոդվածը խմբագրվել է:

Լրացումը նպատակ ունի ապահովել «Վարչարարության հիմունքների և վարչական վարույթի մասին» ՀՀ օրենքի 30-րդ հոդվածի 1-ին մասի 2-րդ կետի և 34-րդ հոդվածների համաձայն վարչական մարմնի նախաձեռնությամբ վարչական վարույթ հարուցելու հնարավո-րությունը:

 

	3.
	ՀՀ կրթության և գիտության նախարարություն
	Նախագծի 2-րդ հոդվածով նախատեսել քաղաքացուն պարտադիր զինվորական ծառայությունից ազատելու դիմումը մերժելու հիմքերը:   
	Ընդունվել է մասամբ, հոդվածը խմբագրվել է ՀՀ արդարադատության և ֆինանսների նախարարությունների առաջար-կությունների համաձայն:

	4.
	ՀՀ սպորտի և երիտասարդության հարցերի նախարարություն
	Դիտողություններ և առաջարկություններ չկան:
	Ընդունվել է ի գիտություն:

 

	5.
	ՀՀ աշխատանքի և սոցիալական հարցերի նախարարություն
	Դիտողություններ և առաջարկություններ չկան:
	Ընդունվել է ի գիտություն:

 

	6.
	ՀՀ մշակույթի նախարարություն
	Դիտողություններ և առաջարկություններ չկան:
	Ընդունվել է ի գիտություն:

 

	7.
	ՀՀ ոստիկանություն
	1. Նախագծի 12-րդ հոդվածում §բնակարանային պայմանների բարելավում¦ բառերն առաջարկվում է փոխարինել  §սեփականության իրավունքով անհատույց բնակարան կամ բնակարան ձեռք բերելու համար անհատույց պետական ֆինանսական աջակցություն¦ բառերով: Առաջարկությունը պայմանավորված է օրենքում օգտագործվող հասկացությունների միատեսակ կիրառման անհրաժեշտությամբ՝ հիմք ընդունելով «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 3-րդ մասը:

2. Առաջարկվում է նաև օրենքի 65-րդ հոդվածի 1-ին մասում §նույն հեռավորությամբ մշտական (փաստացի) հաշվառման վայր չունենալը¦ բառերը փոխարինել  §նույն հեռավորությամբ գտնվող բնակելի տարածության նկատմամբ անհատույց օգտագործման իրավունք չունենալը¦ բառերով: Առաջարկությունը պայմանավորված է այն հանգամանքով, որ ՀՀ օրենսդրությամբ հաշվառման փաստը անձին ուղղակիորեն տվյալ տարածքի նկատմամբ որևէ իրավունք (մասնավորապես՝ օգտագործման) չի վերապահում:  

	Նախագծի 15-րդ հոդվածի համաձայն փոփոխվող և օրենքի 73-րդ հոդվածի 6-րդ ու 7-րդ մասերում նախատեսված հարաբերություններն առնչություն չունեն օրենքի 65-րդ հոդվածի 3-րդ մասի հետ և կարգավորում են մինչև օրենքը գործող հարաբերությունների պահպանման հարցը, իսկ նախկին «Զինծառայողների և նրանց ընտանիքների անդամների սոցիալա-կան ապահովության մասին» ՀՀ օրենքի 34-րդ հոդվածը, բացի նշված բնակարանային ապահովման երկու տեսակներից, նախատեսում էր ևս մեկ տեսակ՝ տնամերձ հողամասի հատկացում: Տվյալ դեպքում §բնակա-րանային պայմանների բարելավում¦ արտահայտությունը ներառում է նախկինում գործող ապահովության բոլոր երեք տեսակները:
Առաջարկությունը չի ընդունվել, քանի որ շուրջ 20 տարի գործող պայմանի փոխարինումը նոր և կիրառման ընթացքում փաստացի իրավական մեկնաբանությունների (բացատրու-թյունների) կարիք առաջացնող պայմանով (հասկացությամբ) փոխարինումը կարող է հանգեցնել անհարկի խնդիրների:

	8.
	ՀՀ ազգային անվտանգության ծառայություն
	Դիտողություններ և առաջարկություններ չկան:
	Ընդունվել է ի գիտություն:

 

	9.
	ՀՀ գլխավոր դատախազություն
	Դիտողություններ և առաջարկություններ չկան:


	Ընդունվել է ի գիտություն:

 

	10.
	ՀՀ մարդու իրավունքների պաշտպան
	Դիտողություններ և առաջարկություններ չկան:


	Ընդունվել է ի գիտություն:

 

	11.
	Նախագիծը տեղադրվել է www.e-draft.am կայքում՝ հանրային քննարկման նպատակով
	Առաջարկություններ չեն ներկայացվել:
	


